SAN GANCIL

(gava da Dino Buzzati, La boutique del mistero, Milano, Mondadori, 2000)

Ij sant a I’han ognidun un-a casota arlongh a la riva con un pogieul ch’a varda sl’océan, e
col océan a I’é Dio.

D’ista, quand ch’a fa caud, pér confort lor as campo 'nt le frésche aque, e cole aque a son
Dio.

A la notissia ch’a sta pér riveje un neuv sant, subit a-i ancamin-a la costrussion d'un-a
neuva casota a randa dj autre. Paréj ste casote a dan forma a na bin longa coalera an riva al
mar. Dé spassi a-i na j'é a basta.

Bele San Gancil, come a 1'é riva sél post, apress a la nomina, a 'ha trova soa casota pronta
istessa a j’autre, con mobilia, lingeria, ciapamenta*, cheich bon liber e tut €l rest. A-i era
fin-a, pendt a la muraja, un grassios ciapamosche pérche ant col post a-i vivio assé 'd
mosche, contut nen fastidiose.

Gancil a I'era nen un sant avosa, a I'avia vivtt con modestia fasend &l campagnin e mach
dop soa mort cheicadun, an pensandje ansima, a I'era rendusse cont éd la grassia
ch’ampinia col dmo, ch’a sé spantiava antorn pér almanch tre o quatr méter. E 'l prevost,
sensa tropa fiusa an vrita, a I’avia fait ij prim pass an vers la beatificassion. D’anlora a 'era
passaje squasi dosent ani.

Ma 'nt I'ancreus éd la Cesa, un passot dop l'autr, sensa pressa, &l process a I'era 'nda
avanti. Vésco e Papi a muirio un dop l'autr e as na fasia dj autri, con tut lon la pratica 'd
Gancil squasi da sola a passava da n’ufissi a I’autr, sémper pi su, pi su. Un buf éd grassia a
l'era resta taca misteriosament a coj éscartabej* giumaj déscolori e a-i era nen un prelat €l
qual, avendje pér man, as n’ancorzeéissa nen.

Son a s-ciairia dél pérche la facenda a vneissa nen lassa tombé. Fin-a che, na bela matin, la

mista dél campagnin con na curnis ‘d ragg d’or a I'é staita alva an San Pé a grand autéssa



e, da sota, &l Pare Sant personalment a I’ha 'ntona &l salm éd gloria, an aussand Gancil a la

majesta 'd jautar.

A s0 pais a I'é fasse grosse feste e un éstudios dla storia dél leu a I’ha chérdu d’andviné
'nté ch’al’era la ca andova che Gancil a ’era na, a 'avia vivu e a I’era mort, cach’al’é
staita trasforma an musé. Ma, dal moment che pi gnun as arcordava ’d chiel e che tuti ij
parent a j'ero déspari, la popolarita dél neuv sant a 1'é nen dura che pochi di. Da temp fora

d memoria an col pais a l'era venera come protetor n’autr sant, Marcolin, che pér basé soa
statua a-i rivava 'd pelerin fin-a da leu bin lontan. Propi aranda dla capela ‘d Marcolin,
pien-a d’ex voto e ‘d lumin, a I'é stait fabrica 'l neuv autar éd Gancil. Ma chi ch’a-j fasia cas?
Chi ch’a s’anginojava a preghé? A l'era na figura 'nsi sbiajia, dop dosent ani. A I'avia
4 N . 7 . .
gnente ch’a frapeéissa I'imaginassion.
An tute manere, San Gancil, ch’a I’avria mai pi ‘'nmaginasse tant onor, a 1'é piassasse 'nt
soa casota e, seta al sol sél pogieul, a vardava con beatittidin 'océan ch’a respirava pasi e
fort.
Fussa nen che la matin dop, aussasse bonora, a 'ha véddt un faturin an divisa, riva con la
bici, intré ant la casota aranda pér lasseje un pach; e peui passé a la ca davzin e li lasse
n’autr anvlop, e parej ant tute quante le casote, fin-a che a 1'ha pa pi véddulo pér la
lontanansa; ma a chiel, gnente.
Sicoma la sen-a a 1'é "rpetusse "dco ij di apress, Gancil, curios, a I'ha faje un gest
d’avzinesse e a I'ha ciamaje: “Scusa, cos it porte minca matin a tuti ij mé colega, e nopa a
minen?” “A1éla posta”, al’ha réspondu ‘1 faturin an gavandse 'l bonét, “mi i son €l
. 4
postin™.
“Che posta? Chi ch’a la manda?” E 'l postin a 'ha surijui e a I'ha fait un gest come pér
mostré coj da l'autra part, la gent la git1 'nt €l vej mond.
“Petission?” A 1'ha ciama San Gancil ch’a ‘'ncaminava a capi. “E, domande, supliche,
arceste 'd minca sort”, a I'ha dit €l faturin con aria déspassiona, come s’a fusso robe da

neén, pér nen che 'l neuv sant a restéissa con j orije basse*.
“E tuti ij di a-i na riva tante?”
El postin a I’avria vorsu résponde che cola a I’era na stagion morta e che, ant ij di 'd ponta

a-i na jera fin-a des, vint volte tant. Ma, an pensand che Gancil a saria resta a cheur pien*, a



I’é limitasse a un “Beh, a dipend, conforma”. E peui a 'ha serca na scusa pér ampajé ij

tond*.

El fait a I'é che a San Gancil propi gnun a s’adressava. Come s’a-i fussa gnanca. Nen una
litra, nen un bijét, gnanca un-a cartolin-a postal. E chiel an vedend minca matin tuti coj
anvlop pér ij colega, nen ch’a fussa invidios, che a 1’era nen bon d’avej gram sentiment, ma
a réstava nech pér €l ringret éd resté li a fé gnente antramentre che j'autri a désbrigavo na
patela “d pratiche; a la finitiva a 1’avia la sensassion éd mangé 'l pan dij sant a tradiment (a
'era un pan éspecial, un poch pi bon che col éd j’autri beat).

Cost sagrin a I'ha portalo un di a fiché 'l povron ant un-a dj'autre casote davzin dond a-i
surtia un curios tachétté.

“Ma intra, me car, avej nen gena, col foteuj* a I'é assé conforteivol. Scusa s'i finisso un

travajot, peui i ven-o stuibit da ti”, a I'ha dije 'l colega, grassios. A 1'é peui passa ant 'autra
stansia anté, con grand sveltéssa, a I'ha dita a un éstenografo na dosen-a ’d litre e d"autri
6rdin éd servissi che ‘] sechértari a I’é désciolasse a bate a machina. Dop a I'é torna da
Gancil: “Eh, me car, sensa un poch d’organisassion a saria na facenda seria, con tuta la
posta ch’a-i riva. Se adess i 'ndoma da 13, it fas védde me neuv &schedari con le schede
forata”. A la fin fin a Ié stait bin gentil.

Dé schede pérfora a n’avia pa da manca Gancil ch’a Ié torna a soa ca pitost moch. E a
pensava: “Possibil che gnun a 1’abia da manca ‘d mi? E pensé ch’i podria esse ttil. Se,
pr’esempi, i feissa un cit miracol pér atiré I'atension?”

Dit son a 1’é vnuje an ment €d fé bogé j'euj a so ritrat, ant la cesa dél pais. Dé dnans a
'autar éd San Gancil a-i era mai gnun, ma pér asar a 1'é trovasse a passé Memo Tancia, €l
fol dél pais, ch’a 'ha véddu "1 ritrat ch’a bogiava j'euj e a I'é butasse a crijé al miracol.

Ant l'istess moment dontre sant, con gran rapidita, a son presentasse a Gancil e, con
educassion ma decis, a 'han faje capi ch’a 'era mej ch’a la pianteéissa li: intendomse, a-i era
gnente 'd mal, ma col tipo d miracoj, pér soa frivoléssa, a j’ero nen bin vist an alto loco. A
lo disio sensa malissia, ma a-j dasia un poch fastudi che propi I'ultim évnu a feissa, con
dzinvoltura, miracoj che nopa a lor a-j costavo un grand ésfors.

San Gancil naturalment a I'ha pianta 1i e git al pais la gent, acorua ai crij dél fol, a I'é staita
un bel po a vardé 'l ritrat sensa védde gnente 'd foravia. Pér 1on a son andassne con la boca

amera e poch a I’e mancaje che Memo Tancia as pijeissa nen un frach éd barota sla schin-a.

Antlora Gancil a I'ha pensa d’arciamé I’atension éd j’6imo con un miracol un poch pi cit e
poétich. E a I'ha fait désbandi* na bela reusa da la pera "d soa veja tomba ch’a I'era staita
buta a post pér la beatificassion ma adess a I’era torna completament bandona. Ma a l'era
destin ch’a riusseissa pa a fesse capi. El caplan dél camposant, an avend véddit col
abandon, a I’é 'nda dal sotror e a I’ha ‘rprocialo*. “ Almen a la tomba "d San Gancil it
podrie cudi, plandron ch’it ses nen d’autr. I-i son passaje adess e al’é pien-a d’ortije e "d

ronze!” E 'l sotror a 1'é désgagiasse a s-cianché via la piantin-a "d reusa.

Pér étnisse sél sicur Gancil a I'ha, pér conseguensa, ricoru al pi tradissional dij miracoj. E al
prim borgno ch’al’é passa dé dnans a so autar a I'ha faje cado dla vista.

Gnanca sta vira a I’é 'ndaje bin. Pérche a gnun a 1'é vnuje 'l sospet ch’a fussa euvra 'd
Gancil, ma tuti a I’han pensa a San Marcolin ch’a I'avia ’autar propi li aranda. E tanta l'é
stait €l férvor ch’a I’han pija an éspala la statua "d Marcolin, ch’a peisava na vinten-a 'd
miria, e a I'han portala an procission pér le stra dél pais al son €d le cioche. E 'autar éd San
Gancil a I’é resta sémper éd pi smentia e desert.

Gancil a sta mira a I'é disse: mej desse pas, as védd che propi gnun a veul arcordesse “d mi.
E aI'é setasse sél pogieul a rimiré 1'océan, ch’a 'era, a la finitiva, un grand arlass.
ATeralich’avardavajonde, quand a I’ha sentu bate a I'uss. Toch toch. A1'é 'nda a
deurbe. A I'era gnentemeno che Marcolin an person-a ch’a voria déscolpesse.

Marcolin a I’era un magnifich toch d’omo, alégher e pien éd vita. “Cos it veus-to feje, me
car Gancil? Mi i n"hai gnun-e colpe. I son évnu, sas-to, pérché i vorria nen che, dle volte, it
penseisse...”

“Ma a té smija?” A I'ha fait Gancil, motoben conforta da cola visita, an rijend édco chiel.
“Véddes-to?” A I'ha dit Marcolin. “Mi i son grossé, pien éd vissi, taja con €l piolet, e am
lasso nen ésté, matin e seira. Ti 't ses motoben pi sant che mi, comsissia tuti at lasso da
banda. A venta avej passiensa, fratel, con ésto mond can”, e a-j dasia 'd grosse mana sla
schin-a.

“Ma pérche it intre nen? Da si un poch a I'é scur e a 'ncamin-a a 'rfrésché*, i pudrio visché
'l feu e ti férmete a sin-a”.

“Con piasi, propi con grand piasi”, a I'ha réspondu Marcolin.

A son intra, a I'han taja un poch éd bosch e a I'han visca 'l feu, con na certa fatiga, che 'l

bosch a I'era na frisa umid. Ma sofia e sofia, a la fin a I'é aussasse na bela giola. Antlora

Gancil a I'ha buta la ramin-a pien-a d’eva sél feu pér fé la mnestra e, an spetand ch’a

bujeéissa, tuti doi a son setasse sla banca a scaudesse ij génoj e a contessla dél sol e dla lun-

a*

Dal fornel a '’ha ancamina a seurte un sutil fil éd fum, e "dco col fum a l’era Dio.

*ciapamenta = stoviglie

*scartabej = scartoffie

*con j'orije basse = mortificato

*resté a cheur pien = restarci male
*ampajé ij tond = andarsene, svignarsela
*foteuj = poltrona

*désbandi = sbocciare

*arprocé = redarguire, rimproverare
*arfrésché = rinfrescare

*conté dél sol e dla lun-a = chiaccherare del pitt e del meno



